
46 శుకసప్తతి



చ. వలసిన బేరము ల్తెలియవచ్చినవారును వాదుగల్గువా

రలు మఱి గుత్తగొల్లలును రత్నపరీక్షలవారుఁ గార్యము

ల్గలిగిన యింగిలీసుల ముఖాములుఁ జెంగట నుల్లసిల్లఁగాఁ

గొలువుననుండుఁ జూపఱలకుం గనుపండువు సంఘటిల్లఁగాన్. 175

 

క. [1]ఈళయు విళంగయును బం

గాళయు మొదలైన పేరుగలదీవులలో

మేలైనసరకు లాతని

కౌలున దిగు మాట నిజము గలవాఁ డగుటన్. 176



తే. అతనివలన మహీదేవుఁ డచట నొక్క

డలఘువిద్యాధురంధరుఁ డగుఘనుండు

తగుం గళావంతుఁ డనువాఁడు తలఁప నతని

సరసవాక్ప్రౌఢి దొరలెల్ల సన్నుతింప. 177



సీ. హాళి పుట్టించు సు్దయత్సుధారసధార

లుప్పతిల్లఁ గవిత్వ ముగ్గడించి

రక్తిఁ గల్పించుఁ గర్ణరసాయనము గాఁగ

సమధికస్ఫూర్తి గీతములు వాడి

యింపొనర్చు ధరాతలేశ్వరవరసభా

స్థలి సత్ప్రసంగ వార్తలు ఘటించి

యద్భుతం బొసఁగు శబ్దార్థవైచిత్రిని

బంధనకావ్యవైభవము నొడివి

తే. యింతమాత్రంబె కాదు శ్రీమంతుఁడును ని

తాంతశుభవంతుఁ డగువసుమంతుఁ డలర



	↑ ఈళయు నిళిందయును బం

గాళియు

